
veillance: Vn Capitaine Chrefti€ dit ces belles paroles
pour action de graces apres le banquet. Autrefois
quand on nous auoit bien traitez, nous difions a nos
hoftes, ce feftin va porter voftre nom par toute la
terre, toutes les nations vous regarderont d’orefna-
uant comme des gens liberaux qui {¢auez conferuer
la vie aux hommes: mais i’ay quitté ces couftumes,
c’eft maintenant & Dieu & qui ie m’adreffe quand on
me fait du bien, ie luy dis ces paroles: Tu es bon
fecoure ceux qui nous affiftent, fais qu’ils t’aiment
toufiours, empefche le Demon de les aborder, & nous
donne place aupres deux en Paradis. Voila vn faint
compliment.

Deux iours apres leur arriuée ils fe rembarquerent
pour defcendre & Kebec. Or comme ils n’auoient
point rencontré d’ennemis, ils s’imaginoient que le
grand fleuue en eftoit libre, c’eft pourquoy ils ne fe
tenoient point fur leurs gardes. Vn canot conduit
par deux Hurons deuancant les chaloupes fut attaqué
& pris dans le lac faint Pierre par vne efcoiiade d’Hi-
roquois. [170] Les canots qui fuiuoient s’en eftant
apperceus remontent incontinent vers les chaloupes,
plufieurs ieunes gens s’eftoient efcartez ¢a & 1a dans
les Ifles pour chaffer aux rats mufquez, enfin s’eftant
raffemblez ils tirent vers I’ennemy, lequel ne croyant
pas pouuoir refifter & ces chaloupes fe iette auec fa
proye dans la foreft en vn lieu inondé des eaux du
Printemps, ils fe fortifient comme ils peuuent. Vn
Capitaine Chreftien fe difpofant au combat fit vne
forte harangue a fes gens tenant en main vn Crucifix
& vn Chapelet enrichy d'vne grande medaille. Vn
autre l'efpée a la main le feconda. Les Francois
cependant fe confefferent & vn Pere qui fe trouua



